
А. Ж. Муратов, Р. А. Асакеева, Б. А. Кыдырбаева

КЫРГЫЗ АДАБИЯТЫ
5-класс

Жалпы билим берїїчї мектептер 
їчїн окуу китеби

Кыргыз Республикасынын Билим берїї 
жана илим министрлиги тарабынан сунушталган

Бишкек – 2018





























































































































































































































































































































































































































































223

Киши болбос жигиттин
Киши менен иши жок.

* * *
Сєздєн калар жигиттин
Кїндє бїтпєйт урушу.
Конок келсе жазылбайт
Маўдайынын тырышы.

* * *
Эр жигиттин жакшысы
Сєзїндє болбойт жалганы.

* * *
Эр жигиттин жакшысы
Кеўешин элге билгизет.

* * *
Эркин єссє эр жигит,
Эр намысын талашат,
Тууганына туу болот.
Душманына калганда,
Чылап койгон уу болот.

* * *
Эр жигиттин жаманы
Ашыгып кетип алп сїйлєйт,
Адамдарга калп сїйлєйт.

СУРООЛОР ЖАНА ТАПШЫРМАЛАР

1. Жигиттердин жакшы жана жаман сапаттары боюнча Венндин диаграммасын тол-
тургула:

2. Тємєнкї таблицаны аягына чейин толтургула:

Адамдын оў адептик сапаттары Адамдын терс адептик сапаттар

сабырдуу 
айкєл
эмгекчил
чынчыл
таза
токтоо
сєзїндє турган 
     . . .

шашма
колу тар
жалкоо
калпычы
балит
кырс
убадасын аткарбаган
    . . .

3. Эмне їчїн адамдар жаман жана жакшы, болор жана болбос болуп чыгат?
4. Сенин оюўча жаман сапаттарга ээ балдарды кантип жакшы сапаттарга єткєрїї 

керек?

Жакшы жигит Жаман жигит

5. Тємєнкї салыштыруулардын маанисин кеўири ачып бергиле:

Каалгалуу коргондой.
Кадыр канат болгондой,
Казынасы толгондой.
Тоо тиреген тїркїктєй,
Бєрїнї алчу бїркїттєй,
Башкарат элин їркїтпєй.

ЇЙ ТАПШЫРМАСЫ

1. Ырларды толук, кырааты менен окугула.
2. «Эр жигит эл четинде, жоо бетинде» деген темада эссе жазгыла.
3. Эр жигит деген сєзгє кластер тїзгїлє.

АЛП АКЫНДЫН АЖАЙЫП ЫРЛАРЫ 

Барпы Алыкул уулу куйма кулак, сєздїн мыктыларын билген жана 
аларын ырларына кошо алган акын болгон. Осмонкул Бєлєбалаев ага 
«Жарышка тїшсє жел менен, жаактуу пенде жеўбеген» деп баа берет. 
Єзї болсо «Ак кымкаптан тон албайм, ак кїмїштєн сом албайм, ар 
кимди барып бир мактап, ары жок ырчы боло албайм» деп акындык 
єнєрїн акчага, байлыкка сатпастыгын жарыя кылган. Андыктан да 
ємїр бою кедей жашап, кыйналып кїн кєрдї. Байлык топтободу, бий-
лик адамдарын мактабады. Бирок ал жаштарды жакшылыкка насаат-
тады, байлыктын адам кєзїн караўгылатар касиетин сєз менен айтып 
берди. Чыгармалары аркылуу ачкєз, алдамчы дин кызматкерлерин 
да ашкерелеген. Тилинин жатыктыгы, аваздуулугу, лексикалык бай-
лыгы – анын чыгармачылык бєтєнчєлїгї болгон. Кєзї азиз болгону 
менен кєкїрєгї чечен болгон.

Акын таалим-тарбияга тїздєн-тїз їйрєтїїчї дидактикалык ма-
анидеги ырларды кєп чыгарган. Ал ырларын кагазга жазган эмес, 
куюлуштуруп тєгїп кете берген. Мында акын «балдар, ай» деген ре-
дифти (ар бир сап аягында кайталанып келїїчї сєз) колдонуу ме-
нен ушул айткандарымды балдар уксун, эсине алсын, дилинде сактап 
жїрсїн деп айткан. Ырлары жеўил окулат, уйкаштыктары шыр ке-
тет. Єзї жашаган доорго ылайык кандай сапаттарга ээ болгон адамдар 
жакшы болорлугу кєрсєтїлїп, андай адам болуу їчїн кандай жїрїм-
турумдарга жетишїї керектиги насаатталат.

Барпы Алыкул уулу айткан оў сапаттар – бирєєнїн їстїнєн 
кїлбєє, кичи пейил, эмгекчил болуу, улууну урматтоо, кичїїнї 
ызаттоо ж. б. жїрїм-турум эрежелери. Бул жагынан Барпы Алыку-
ловго окшогон элдик акындар элдик педагогдор катары журт ичин-
де кадыр-барктуу болгон, булардын сєздєрїн адамдар жаттап алы-
шып, балдарды тарбиялоодо пайдаланып муундан муундарга айтып 
келген.

Адабият теориясынан

САНАТ-НАСЫЯТ, ЇЛГЇ ЫРЛАРЫ

Санат-насыят ырлары – кыргыз элинин оозеки адабиятында 
кеўири тараган чыгармалар. Мындай ырларда белгилїї бир каарман-
дар, сюжет, окуялар жок, жєн гана элдин турмуш-тажрыйбаларынын 
жыйынтыгы берилет, бул же тигил жаман-жакшы сапаттар саналып 
єтїлєт жана ошонун єзїнєн адамдарды оў сапаттарга їгїттєє идеясы 
кєрїнєт. Мисалы, 

Айталбаган сєз їчїн 
Оозуўду бекер ачпагын.
Мактаганга март болуп, 
Оокатыўды чачпагын.
Колдон келер иш болсо, 
Коркуп, бекер качпагын.
Мурунку жаман ишиўди 
Кийинки жерде таштагын.
Жолдош болбо коркокко, 
Жїк артпагын торпокко 
Иш кылдырба чоркокко.
Кїлїк минсеў кїїлєнїп, 
Эки жагыў каранба 
Кєйрєў атка коносуў, 
Кєрїп калган адамга.
Сурап ичкен тамагыў, 
Суу ичкен менен барабар, 
«Сук» атанып, айлыўа, 
Суук болбо жаш балдар! 

                  (Т. Сатылганов) 

Бул келтирилген їзїндїдє толуп жаткан турмуштук кєрїнїштєр 
саналып, автордун жалпылаштырылган ойлору, адамдарга болгон 
кєз карашы кєрїнїп турат. Мындай ырлар Калыгул, Тоголок Мол-
до, Барпы, Жеўижок ж. б. элдик акындардын чыгармачылыгында 
кеўири учурайт. Тєкмєчїлїк єнєрдїн ашкере чеберлери, сєз кору, 
ой жїгїртїїсї єтє бай, нускалуу акындар гана санат-насаат ырларын 
бийик деўгээлге чыгара алышкан.

Алтымыш їчїнчї сабак

ДИЛ БАЯН ЖАЗУУ САБАГЫ

Болжолдуу темалар:
1. Аталар сєзї – акылдын кєзї.
2. Жигиттердин сыны (Б. Алыкуловдун ырларынын негизинде).
3. Кыздардын сыны (Б. Алыкуловдун ырларынын негизинде).
4. Канткенде адам жакшы болот.
5. Жакшы болуш – аста-аста, жаман болуш – бир паста.
6. Кандай адамды жакшы адам дейбиз?
7. Мен билген жакшы жана жаман адамдар.
8. Жалаў бир гана тамга (мисалы, с) менен башталган сєздєрдєн 

турган сїйлємдєр менен дил баян жазуу.
9. Терезеден кєрїп турган нерселерди сїрєттєп дил баян жазуу.

Тапшырмалар: Бїгїн эрте менен мектепке келе жатып кєргєн 
нерселерди элестетип дил баян жазуу, аны жалпы класста талкуулоо.

Кечинде телевизордон кєргєн нерселериў тууралуу ойлоруўду жаз.
Дил баянды кантип жазуу керектиги тууралуу мугалимиў менен 

дагы кеўеш ж. б.

ОРУС КЛАССИКАЛЫК АДАБИЯТЫНАН

Алтымыш тєртїнчї сабак

АЛЕКСАНДР СЕРГЕЕВИЧ ПУШКИН 
(1799–1837)

Орус элинин акыны А. С. Пушкин «Кечинде жомок угам жана 
ошону менен каргыш тийген тарбиямдын кемчиликтерин толуктайм. 
Эмне деген укмуш, бул жомоктордун ар бири єзїнчє жаткан поэма», – 
деп айткан. Ал элдик жомокторду кайра иштеп чыккан. Алардын 
бири мына ушул «Балык жана балыкчы тууралуу жомок». Аны кыр-
гыз тилине Узакбай Абдукаимов которгон.

БАЛЫК ЖАНА БАЛЫКЧЫ ТУУРАЛУУ ЖОМОК

I
Кєк деўиздин боюнда
Бир кемпир, чал болуптур.
Жер тамда алар турганга 
Отуз їч жыл толуптур.
Чал деўизден кїнїгє
Балык уулап жїрчї экен.
Кемпир дайым їйїндє,
Ийик ийрип турчу экен.
Чал бир кїнї эртелеп,
Деўизге барып тор салды,
Тартып алса энтелеп,
Илип чыкты чєп-чарды.
Экинчи жолу абышка
Салса торун деўизге,
Толуп чыкты камышка.
Їчїнчї жолу тор салса,
Илинип чыкты бир балык.
Жєн балыкка окшобойт,
Алтын экен караса.

Кишиче сїйлєп жалынып,
Алтын балык кеп айтат:
«Коё бер мени, абышка,
Мен деўизге кетейин,
Кунум їчїн мен сага,
Тилегениў берейин».
Абышкага ошентип,
Алтын балык сєз салды,
Эси чыгып калтырап,
Абышка кыйын таў калды.

Отуз їч жыл абышка,
Сїйрєп сууга тор салган, 
Кишиче сїйлєйт балык деп,
Кулагы такыр чалбаган.
Жиберип алтын балыкты,
Жумшактап ага сєз айтты:
«Алтын балык, барагой,
Берїїчї дїйнєў албасмын.
Кєк деўизде сайрандап,
Эркин ойноп жїрєгой».

II
Їйїнє ылдам чал кайтты,
Кемпирге укмуш кеп айтты:
«Бїгїн бир балык кармасам,
Жєн балыкка окшобойт,
Алтын экен карасам.
Сїйлєгєн бизче сєзї бар,
Коё бер сууга деп сурайт.
Кунум їчїн мен сага
Берейин баарын деп сурайт.
Коё бердим балыкты,
Суроого оозум барбады.
Кемпир чалды каргады:
«Алжыган акмак, абышка,
Балыктан кун албапсыў,
Биздики кыйрап калды эле,
Жок дегенде оўбогур,
Бир тепши сурап албапсыў!»

СЄЗДЇК

ийик ийрип
кун

алжыган 
тепши 

СУРООЛОР ЖАНА ТАПШЫРМАЛАР

1. Силер А. С. Пушкин тууралуу кандай маалыматтарды билесиўер?
2. Жомок деп кандай чыгармаларды айтабыз?
3. Бул сєздєрї менен каармандарды мїнєздєгїлє:

Алтын балык Абышка Кемпир

Кое бер мени, абышка,
Мен деўизге кетейин,
Кунум їчїн мен сага,
Тилегениў берейин.

Берїїчї дїйнєў албасмын.
Кєк деўизде сайрандап,
Эркин ойноп жїрєгой.
Алтын балык, барагой,

Алжыган акмак, абышка,
Балыктан кун албапсыў,
Биздики кыйрап калды эле,
Жок дегенде оўбогур,
Бир тепши сурап албапсыў!

4. Кемпир эмне їчїн болгону бир тепши сурап жатат?
5. Жомоктун негизинде тартылган сїрєттєр боюнча сїйлєп бергиле.

ЇЙ ТАПШЫРМАСЫ

1. Тексттин негизинде сїрєт тартуу.
2. Їзїндї жаттоо.
3. Балыкчы деген сєзгє синквеин тїзгїлє.

Алтымыш бешинчи сабак

БАЛЫК ЖАНА БАЛЫКЧЫ ТУУРАЛУУ ЖОМОК 
(Жомоктун уландысы)

Абышка барды деўизге,
Караса, деўиз чайпалды.
Чакырып алтын балыкты,
Абышка туруп їн салды.
Алтын балык акырын,
Сїзїп келип сурады:
«Не керек сага, абышка?!»
Сылык сєз менен ийилип,
Кайтарды жооп балыкка:
«Балык тєрєм, ырайым кыл,
Жектеп, каарып кемпирим,
Єткєрдї жаман катуу тил.
Кемпирге керек болуптур,
Кир чайкоочу бир тепши.

Эбинен кетип бєлїнїп,
Биздики сынып болуптур».
Балык жооп кайтарат:
«Капа болбой бара бер,
Тепшиўер кайта жаўырат».
Кайтса їйїнє абышка,
Тепши жаўы болуптур.
Андан бетер кемпири
Алды катуу каргышка:
«Алжыган акмак, абышка,
Бир тепши араў сурапсыў,
Тепшиде эмне касиет?
Аялдабай бат баргын,
Баш уруп сурап, їй алгын!»
Деўизге ылдам чал барды,
Кєк деўиз бети карарды.

Жакындап келип жээкке,
Чал балыкты чакырды.
Сїзїп келип акырын,
Алтын балык сурады:
«Не керек сага, абышка?!»
Сылык сєз менен ийилип,
Кайтарды жооп балыкка:
«Балык тєрєм, ырайым кыл,
Кемпирим катуу тилдеди.
Жолотпой їйгє кубалап,
Мага тынчтык бербеди.
Долу катын буркулдайт,
Жаўыраак чоў бир їй сурайт».

Балык жооп кайтарат:
«Капа болбой бара бер,
Їйїўєр кайта жаўырат».
Кайтса їйїнє абышка,
Жер їйдєн из да калбаптыр.
Кєз алдында заўгырайт,
Жыгачтан салган чоў ак там,
Дарбазалар зыўгырайт,
Асыл кымбат жыгачтан.
Терезенин тїбїндє
Отурган кемпир жинденди.
Жер-сууну айтып кїйєєсїн,
Андан бетер тилдеди:
«Алжыган акмак, абышка,

Алганыў барып бир їйбї?
Баш уруп баргын балыкка,
Кара сєєк какшыган
Дыйкан катын болбоймун.
Тїбї тїптїї жакшыдан
Дєєлєттїї катын боломун!»
Барды абышка деўизге,
Барса деўиз чайпалды,
Жакындап барып жээкке,
Чал балыкты чакырды.
Келип балык кеп сурайт:
«Не керек сага, абышка?!»
Сылык сєз менен ийилип,
Жооп берди балыкка:
«Балык тєрєм, ырайым кыл,
Кемпир кайта жинденди,
Мурункудан бешбетер
Тилдеп, тынчтык бербеди.
Букара дыйкан болбойм дейт.
Тїбї тїптїї жакшыдан,
Дєєлєттїї катын болом дейт,
Муну кантем, жооп бер?»
Балык жооп кайтарды:
«Бар, кайгырбай бара бер».
Кайтса їйїнє абышка,
Чоў їй турат жаркырап,
Кемпири бийик олтурат,
Кийгени кєздї уялтат.
Жакасы алтын, жеўи жез
Їстїндє бешмант кулпурат.
Алтын шакек колунда,
Акак, шуру мойнунда,
Саймалуу єтїк бутунда,
Сан кызматчы жолунда,
Санжыргалуу салтанат,
Санаасыз кемпир олтурат.
Тєбє чачтан тик кармап
Кызматчысын дагы урат.
Абышка келип кеп айтат:
«Амансызбы, байбиче,
Бак-дєєлєт башка конуптур,
Айтканыў мына келиптир.
Кєўїлїў ыраазы болдубу?»
Кемпири чалга бакырды:
«Оокатын кылсын ары» – деп,

Атканага жиберди.
Бир-эки жума єткєн соў,
Кемпир кайта жинденди,
Жумшамак болуп балыкка:
«Барып жїгїн, абышка,
Байбиче болуп турбаймын,
Боломун эркин падыша».
Абышкадан жан чыкты:
«Сен катын жинди болдуўбу?
Же басканга бутуў келбесе,
Кой десе тилди албайсыў,
Умтулба кемпир сен ага,
Сен падышалыкты булгайсыў».
Кемпирдин келип ачуусу
Жаактан ары бир койду:
«Мен байбиче болсом жакшыдан,
Сен мужук болсоў какшыган,
Кербезденип кеп айтып,
Керишкенди ким койду?
Жакшылыкча деўизге
Барар болсоў, баргын бат,
Барбас болсоў, бул жерден
Дегдеўдетип апарат».
Деўизге кайта чал барды,
Кєк деўиз бети карарды,
Жакындап келип жээкке,
Чал балыкты чакырды.

СЄЗДЇК

кир чайкоочу 
эбинен кетип бєлїнїї
долу катын буркулдайт
баш уруп баруу

кара сєєк какшыган
жїгїн 
мужук

ИШЕНИМДЕР ЖАНА ТЫЙЫМДАР
Малдын жашын оозун ачып, тишин карап санап аныктайт.
Малдын кєзїнчє сата турганын айтпайт.
Малдын кєзїнчє соё турганын айтпайт.
Малдын тєлїн башка кишиге кєрсєтпєйт.
Малдын тєлїн санабайт.
Малдын тєлїнє кєз артпайт.
Малы єлгєндє кайгырбайт, «малга кєрїнїптїр», «жанга аралжы» деп коёт.
Малы єтє жакшы болуп, кокус союу же аргасыздан сатуу керек болсо, їй 

ээси ошол малдын кылынан жулуп калып, короого катып койгон.
Малы єтє жакшы болуп, кокус союу же аргасыздан сатуу керек болсо, їй 

ээси ошол малдын шилекейин кийимдеринин жакасына сїртїп койгон.

Малы єтє жакшы болуп, кокус союу же аргасыздан сатуу керек болсо, їй 
ээси ошол малдын шилекейин башка малдарынын башына сїртїп алган, бул 
анын тукуму їзїлбєсїн дегени.

Маўдайыў кычышса – жолго чыгасыў да жолуў болот.
Манжаларды кырсылдатпайт.
Мейман барда їй шыпыруу аны кет же жат дегендик.

ОЮН УЧУРУ
I.
1. Абышканын кийими (сїрєткє тарта коюу)
2. Кемпирдин кийими (сїрєткє тарта коюу)
3. Абышка-кемпир жашаган їй (сїрєткє тарта коюу)
4. Алтын балык (сїрєткє тарта коюу)
II. Ойлонбой жооп берїїчї аўгемелешїї:
- Абышка-кемпир кайда жашаган?
- Алар канча жыл жашашкан?
- Абышка эмне жумуш кылган?
- Кемпир эмне жумуш кылган?
- Бир кїнї абышка кайда барды?
- Эмнеге барды? ж. б. ушундай жол менен суроо-жооп кете берет.
III. Текстти тєрт тїрдїї їн менен окуу (автор, балык, балыкчы, кемпир)
IV. Видеоматериал кєрїї.
V. Топтордо иштєє: 1) иллюстрациялар менен. 2) мїнєздємє берїї менен.

СУРООЛОР ЖАНА ТАПШЫРМАЛАР

1. Бул чыгарма эмне їчїн «Балык жана балыкчы тууралуу жомок» деп аталат?
2. Адамдын тойбостугу, канааттанбастыгы тууралуу ой кандай берилет?

ЇЙ ТАПШЫРМАСЫ

1. Жомоктун мазмунуна ылайык макал-лакаптарды жазып келїї.
2. Жомоктун сїрєттєрїн пайдаланып, слайд жасоо.

Алтымыш алтынчы сабак

БАЛЫК ЖАНА БАЛЫКЧЫ ТУУРАЛУУ ЖОМОК 
(Жомоктун уландысы)

Алтын балык акырын,
Сїзїп келип сурады:
«Не керек сага, абышка?!»
Баш уруп тємєн балыкка,
Абышка жооп кайтарды:
«Балык тєрєм, ырайым кыл!
Кемпир кайта бузулду.
Байбиче тєрє болбойм дейт.
Болгон кїндє эгерде,
Эркин падыша болом дейт».

Балык жооп кайтарды:
«Бар, бара бер, абышка,
Кемпириў болсун падыша».
Кайтса їйїнє абышка,
Їйлєр турат бир башка.
Алтын, кїмїш кээ бири,
Ортодо болуп падыша,
Олтурган экен кемпири.
Кызматында тєрєлєр,
Ичкени укмуш винолор.
Жегендери бал токоч.
Жанында ай балталуу,
Кароолу турат айбаттуу.
Кемпирден коркуп абышка,
Бутуна келип жыгылды.
«Аманбы, таксыр падыша?
Бак-дєєлєт башка кондубу?
Кєўїлїў ыраазы болдубу?»
Чалга кєзїн бурууга
Кемпири кєўїл бурбады.
Айдап азыр чыгууга,
Кемпир кєзїн ымдады:
Бай, тєрєлєр жакалап,
Чалды эшикке сїйрєдї,
Сырттан чуркап кароолу
Коё жазды балталап.
Эл шылдыўдап кїлїштї:
«Ким їйрєттї, абышка,
Мындай жерге жїрїштї?

Аўкоо, жаман билип кой,
Сен басар жер бир башка».
Кїн єтїп, айга созулду,
Кемпирдин тїрї бузулду,
Сарайдан киши чаптырды,
Кїйєєсїн издеп таптырды:
«Угуп тур, жинди абышка,
Барып жїгїн балыкка,
Болгум келбейт падыша,
Кєл дарыяны ээлесем,
Деўиз болсо мекеним.
Алтын балык алдымда
Жумшачу болсо нєкєрїм».
Абышка ооз ачпады,
Бирдеме деп айтууга
Жїрєк коркуп, батпады.
Келсе абышка деўизге,
Капкара катуу бороон бар.
Кїрїлдєп кєккє чамынып,
Сїрїлїп жїрєт толкундар.
Їн салды чал балыкка,
Сїзїп келип акырын,
Алтын балык сурады:
«Не керек сага, абышка?!»
Сылык сєз менен ийилип:
«Балык тєрєм, ырайым кыл,
Каргыш тийген катынга,
Кандай айла кылайын?
Падыша катын болбойм дейт,

Кєк деўиз болсун мекеним,
Алтын балык алдымда
Кызматчы болсун нєкєрїм».
Абышка айтып токтоду,
Балыктан жооп болбоду.
Куйругун сууга чапты да,
Деўизге кирип жок болду.
Кєпкє турду абышка,
Жооп кїтїп жалдырап.

Болбогон соў эч кабар,
Кайтты їйїнє шалдырап.
Мурдагы тїргє келиптир,
Орноп кайта эскиси,
Жер тамдын кирер оозунда
Отурган экен кемпири,
Алдында жатат бєлїнїп,
Баягы сынык тепшиси.

Сїрєттєр И. А. Цыганковдуку 

СЄЗДЇК

баш уруп тємєн 
ай балталуу
жїгїнїї 

нєкєр
куйругун сууга чабуу 

МАКАЛ-ЛАКАПТАР
Кордук – оору, муўдук – єлїм, зарлык – жокчулук.
Муўдуу жїргєн адамга мукамдуу айткан ыр жакшы.
Санаа – саргайтат, убайым – картайтат.
Азапка чыдасаў жашоону їйрєнєсїў.
Азапты тарткан билет, жїктї арткан билет.
Аз кайгыны аш басат, кєп кайгыны дос басат.

ЖАЎЫЛМАЧТАР
Базардан Базарбай базарлык алды,
Базарбайдын базарлыгын базардан Базаргїл алды,
Базаргїл Базарбайдын базардан алган базарлыгын балдарына алып барды.

       * * *
Беш бала «беш» алат,
«Беш» алган беш бала,
Беш алманын жанына барат.
Беш алма «беш» алган беш баланы
Башына чыгарып алат.

СУРООЛОР ЖАНА ТАПШЫРМАЛАР

1. Бул жомок эмне їчїн бир топ кылым єтсє да кайра-кайра китеп болуп чыгып, эл 
тарабынан окулуп келе жатат?

2. Орус тилиндеги тїп нуска менен айрым сєздєрдї салыштырып чыккыла:

Орусчасы Кыргызчасы

3. Чыгарманын сюжетин айтып бергиле?
4. Чыгарманын тексттин ролдошутуруп окугула.
5. Ар бир каармандын сєзїн талдагыла.
6. Кайталанган сєздєрдї тапкыла жана анын ролун белгилегиле.
7. Жомоктун негизинде инсерт таблицасын толтургула.

ЇЙ ТАПШЫРМАСЫ

1. Жомоктун негизинде тартылган сєлєкєт фильм кєрїї.
2. А.С.Пушкин дагы башка жомокторун окуп чыгуу.
3. «Балык жана балыкчы тууралуу жомоктун» негизинде азыркы турмуш 
      тууралуу ой жїгїртїї дил баянын жазуу.
4. Жомоктун сюжетине негизденип сїрєт тарткыла.

«БАЛЫК ЖАНА БАЛЫКЧЫ ТУУРАЛУУ ЖОМОК» ЖЄНЇНДЄ

А. С. Пушкин – орус элинин эў эле таланттуу акыны. Ал орус 
сєзїн чеберчилик менен колдонгон, єзї да тилге жаўы сєздєрї кир-
гизген. Бул поэма шыр окулат, уйкаштары жеўил, ыргактуу. Анын 
кыргызча котормосу да кєпчїлїккє жагат. Мезгилдер єтїп, доорлор 
алмашып, кєз караштар єзгєрсє да, бул жомокко кызыгуу токтогон 
жок. Себеби анда ачкєздїк, ичи тарлык, байлыкка тойбостук сыяктуу 
тїбєлїктїї маселелер кєтєрїлгєн. Ошол пушкиндик доордогудай эле 
бїгїн да дїнїйє кууп, байлык артынан тїшкєн адамдар толуп жатат. 
Акын ошолорго сабак болсун деп жазган. Бул жалпы элдик чыгарма-
га айланган. А.С.Пушкин жомоктогу идеяны элден алып, жакшылып 
кєркємдєп кайра элге берген. Ач кєз кемпирдей болбогула деген на-
саат айтылып келет жана кийин да айтыла бермекчи. Чыгарманын 
таасирдїїлїгї, улуулугу ушунда.

Алтымыш жетинчи сабак

КЛАССТАН ТЫШКАРКЫ ОКУУ БОЮНЧА АЎГЕМЕЛЕШЇЇ

1. Бїт окуучулар окуп келген чыгармаларын кагазга жазышат. 
Ким кєп окугандыгы билинет.

2. Андан кийин кєпчїлїк окуп келген бир чыгарма талкууга алы-
нат:

- сюжети (мазмуну) бир нече окуучу тарабынан уланып-уланып 
айтылат;

- башкы каармандарына мїнєздємє берилет;
- чыгарманы айтып берип жаткандырдын кимиси кєркєм айтып 

бергендиги калыстар тарабынан белгиленет;
- тексттеги тїшїнїксїз сєздєр чечмеленет ж. б.

Алтымыш сегизинчи сабак

ЧЕЙРЕКТИК КАЙТАЛОО

I. Тєртїнчї чейректе єткєн темалар боюнча тємєнкї суроолорго 
жооп бергиле.

1. «Балык жана балыкчы тууралуу жомоктун» сюжети.

2. «Класстын эў мыкты кєркєм окуган окуучусу» наамы їчїн 
ушул чейректе жаттаган ырларды кєркєм айтуу конкурсу.

3. «Балык жана балыкчы тууралуу жомоктогу» Абышка жана 
Кемпир: салыштырып талдоо.

4.  Кыргыз акындарынын ырларындагы Ата Журт темасы (ырлар-
дан цитата айтуу менен).

5. «Телибай тентек» деген чыгарманын окуялары.

6. Ырлардагы пейзаждык сїрєттєєлєрдїн таамайлыгы (А. Осмо-
новдун, М. Алыбаевдин, С. Эралиевдин чыгармалары боюнча).

7. Єтїлгєн темалардан їзїндїнї кєркєм окуу.
8. Тоголок Молдонун «Телибай тентек» поэмасынын бир эпизодун 

инценировкалоо.

II. Єткєн чыгармалар, тексттер боюнча бири-бириўерге суроо бер-
гиле жана жоопторду уккула.

III. Он синоним, он антоним сєз тапкыла жана їч омоним сєз таап, 
маанилерин жазгыла.

IV. Бири-бириўерди улап макал-лакаптарды айткыла.

V. Жаттаган чыгармалардан кєрктїї окугула.

VI. Жаттаган жаўылмачтардан онду кырааты менен айткыла.

VII. Элдик ишенимдерден сурап жыйырмадан жазып келїї.

МАКАЛ-ЛАКАПТАР
Билген суу ичет, билбеген уу ичет.
Эликтин мойнун ок кесет, эрдин мойнун жок кесет.
Мергендер тилейт кийикти, кийиктер тилейт бийикти.
Чымындуу жерде курт кїчєйт, ырымдуу жерде дарт кїчєйт.
Колунда талканы бар бала сїйгїнчїктїї.
Кушту жырткыч кылган тырмагы, кишини сїрдїї кылган мансабы.

ЖАЎЫЛМАЧТАР
Курут – куруду,
Курутту – унут.
Курутту куруттук,
Куруган курутту,
Кантип унуттук?

* * *
Курутту камышка куруттуўарбы,
Курутту камышка курутпадыўарбы?

* * *
Куурай куураган,
Куураганына кубангам.
Куураган деген куурайым,
Куураган тура ылайдан.
Куураган куурайды кууратпа деп,
Куурай сурангандыр кудайдан.

ЭЛДИК ИШЕНИМДЕР
Аш аякты аттабайт.
Аш аякты ыргытып бербейт.
Аш тактаны бийикке койбойт.
Ашарга келген киши кїчїн аябай жакшы иштеп берет.

Ашарга келгендерди їй ээси мал союп, тамак кылып, конок сыяктуу тосуп 
алат.

Ашарга чакырылган киши барышы керек.
Ашардын жумушун карыялар баштап берет да, жаштар улантат.
Аш-тойлордо аны єткєрїп жаткан кишиге туугандары кошумча кошот.
Аш-тойлорду качан, кайда, кандай єткєрїїнї уруу аксакалдары чечет.
Ашуу-белдердеги обоо жайлар мазар катары эсептелип, ага сыйынышкан.
Ашуу-белдердин ээлери болот дешет.

ЇЙ ТАПШЫРМАСЫ

1. Бештен макал-ылакап жаттагыла.
2. «Жаратылыш жана Мен» деген темада чакан дил баян жазгыла.
3. Єтїлгєн чыгармалардан ролдоштуруп окугула жана сахналаштыргыла.
4. Окуу китебинде жазылбаган жаўылмачтардан онду таап жазып жана жаттап кел-

гиле.
5. Элдик ишенимдерден жыйырмадай таап, жазып келїї.

Алтымыш тогузунчу сабак

ЖЫЛДЫК КАЙТАЛОО ЖАНА ЖАЗУУ ЖУМУШТАРЫ

1. Кыргыз тилинде бир жомок айтып, аны талкуулоо менен баш-
тагыла.

2. Быйыл окуган чыгармалардын негизинде кыргыз адабияты 
тууралуу жалпылап айтып бергиле.

3. Биринчи топ «Мекеним – менин Кыргызстан» деген темада кыс
ка эссе жазгыла, экинчи топ «Быйыл мага жаккан чыгарма» деген 
темада дил баян жазгыла, эки топ биригип талкуулагыла.

4. «Менин сїйїктїї досум» деген темада быйыл окуган чыгарма-
лардагы бир каарман тууралуу сїйлєп бергиле.

5. Мелдеш єткєрїї: Биринчи команда макалдын биринчи бєлїгїн 
айтат, экинчи команда анын экинчи жарымын таап, улап айтат жана 
бул тапшырмалар командалар арасында кезектешип жїрїп отурат.

6. «Класстын чечени» деген темада унутулган сєздєрдї эў мыкты 
колдонуп аўгеме айткан окуучуну табуу.

7. Командага бєлїнїп жаўылмачтарды, элдик ишенимдерди айты-
шуу боюнча конкурс уюштургула.

МАКАЛ-ЛАКАПТАР
Жабылуу аяк жабуусу менен калсын.
Жазгы суук жандан єтєт.
Жазда кылган мээнетти, кышта кєрєт дєєлєттї.
Жазда магдырасаў, кїздє жалдырайсыў.
Жаздын бир кїнї жыл азыгын берет.
Жайында жаткан, кышында катат.
Жакшы адам – жер эсебинен, жаман адам эл эсебинен жашайт.
Жакшы – ишке келет, жаман – ашка келет.

ЖАЎЫЛМАЧТАР
Тып-тып баскан тыйын чычкан,
Жерге барды тыйын чыккан.
Тыйын чыккан жерде тыйын чычкан,
Тамашага батты тыйындардан.

              * * *
Бегиш менен эўишпе,
Бегиш жеўет эўиште.
Келдиш менен тебишпе,
Келдиш жеўет тебиште.
Келдиш келип эўишсе,
Бегиш келип тебишсе,
Мен жеўмекмин эўиште,
Бегиш жеўмек тебиште.

Жетимишинчи сабак

ЖЫЛДЫК КАЙТАЛОО ЖАНА ЖАЗУУ ЖУМУШТАРЫ

1. «Кыргыздар жана жаратылыш» деген темада оозеки баяндап 
бергиле.

2. Мугалим сунуш кылган бир чыгарманы тандап алып, эски 
сєздєрдї колдонуп мазмунун айтып бергиле.

3. Бул жылы їйрєнгєн эў оор сєздєрїўєр кайсылар болгондугун 
дептериўерге жазып чыккыла.

4. Быйылкы жылы жаттаган ырларыўарды айтып бергиле.
5. Кайсы чыгармадагы кимдин образы жакты? Эмне їчїн? (Оозе-

ки аўгеме).
6. Бир элдик ырды ырдоо менен сабакты аяктагыла.

МАКАЛ-ЛАКАПТАР
Баатыр – орток, кут – жалгыз.
Баатыр согушта, акыл ачуу келгенде, дос зарылдыкта сыналат.
Баатырга таяк да жарак.
Баатыр бир єлєт, коркок миў єлєт.
Баатыр болуп, бай болсоў, бїрдєп турган терексиў, баатыр болуп,
      жок болсоў, їрїп чыккан серексиў.
Баатыр жоодо мактанат, коркок їйдє мактанат.
Баатыр туулса – эл ырысы, жамгыр жааса – жер ырысы.

ЖАЎЫЛМАЧТАР
Жорунун жоругу жолдо калсын,
Жоболоўдуу жоругун жоготуп алсын,
Жоболоўдуу жоругун жоготпосо,
Жоголгур жоруў жаныбызга жакындабасын.

ЖАЙКЫ КАНИКУЛ МЕЗГИЛИНДЕ ЇЙГЄ БЕРИЛГЕН ТАПШЫРМА

1. Кыргыз элинин макал-лакаптарынан, табышмактарынан, жомокторунан, жаўыл
мачтарынан, элдик ишенимдеринен жыйнап, дептериўерге жазып жїргїлє.

2. Синоним сєздєрдєн элїїнї жыйнап, дептериўерге жазгыла.
3. Ата-энеўер, досторуўар менен сїйлєшїп, аларга ыр, аўгеме, жомок, макал-ыла-

кап, табышмак, жаўылмачтар айтып бергиле.
4. Эл арасында болгондо силер билбеген сєз болсо, маанисин сурай жїргїлє, уну-

туп калбас їчїн сєздїк дептериўерге, же компьютердеги (чєнтєк телефондогу) єз 
баракчаўарга жазып койгула.

5. Таза сїйлєгєн адамдар менен достошкула, алар менен мїмкїн болсо электрондук 
жана конверттїї кат жазышкыла.

6. Жайкы каникул мезгилинде жок дегенде он кєркєм чыгарма жазгыла.

